
Татарстан Республикасы Балтач районының Ямбурово поселогын бетерү һәм «Балтач муниципаль районы» муниципаль берәмлеге һәм аның составына кергән муниципаль берәмлекләрнең территория  чикләрен һәм статусын билгеләү турында» Татарстан Республикасы Законына үзгәрешләр кертү хакында Татарстан Республикасы Законы проектына 

Татарстан Республикасы Балтач районының Ямбурово поселогын бетерү һәм «Балтач муниципаль районы» муниципаль берәмлеге һәм аның составына кергән муниципаль берәмлекләрнең территория  чикләрен һәм статусын билгеләү турында» Татарстан Республикасы Законына үзгәрешләр кертү хакында Татарстан Республикасы Законы проекты Татарстан Республикасы Балтач районының Ямбурово поселогын бетерү максатында әзерләнде.
Балтач муниципаль районында барлык торак пунктларга аларның яшәеше һәм үсеше буенча анализ ясалды. 
Анализ нәтиҗәләре буенча үсеш критерийларына туры килми торган 1 торак пункт ачыкланды - Балтач муниципаль районының Куныр авыл җирлеге составындагы Ямбурово поселогы.
Балтач муниципаль районының Куныр авыл җирлеге составына 8 торак пункт керә һәм анда яшәүчеләр түбәндәгечә: Куныр авылы - 682, Кургем авылы - 61, Шода авылы - 254, Дорга авылы - 265, Курамьял авылы - 39, Кускем авылы - 49, Улисьял авылы - 268, Ямбурово поселогы - 0. 
2002-2006 елларда авыл администрациясе тарафыннан тутырылган                                 12 номерлы хуҗалык кенәгәсе нигезендә 1 йорт хуҗалыгы алып барылуы турында язып куелган.
Куныр авыл җирлегенең 2006 елдан бүгенге көнгә кадәр тутырылган хуҗалык кенәгәләрендә Ямбурово поселогында йорт хуҗалыклары алып бару турында яңа язмалар юк. 
Россия Эчке эшләр министрлыгының Балтач районы буенча бүлеге мәгълүматлары буенча, торак пунктта теркәлгән кешеләр юк. 
Соңгы кеше 28.12.2004 елда Балтач муниципаль районының Чепья авылына күчеп киткән.  Чепья авылы зиратында җирләнгән.
Ямбурово поселогының планлаштырылган торак пункты урынында, кадастр карталары нигезендә, авыл хуҗалыгы билгеләнешендәге җирләр категориясенә керә торган, авыл хуҗалыгын алып бару өчен рөхсәт ителгән кадастр номеры 16:12:051005:29 булган җир кишәрлеге урнашкан. Бу территориядә торак пунктларның җирләре юк. 
Үзәкләштерелгән су белән тәэмин ителеш, су агызу, газ белән тәэмин ителеш, шулай ук Татарстан Республикасы Балтач муниципаль районының җирле әһәмияттәге юллар категориясенә кертелгән юллар булмавы ачыкланды. Торак пункт территориясендә социаль объектлар, мәдәни мирас объектлары һәм истәлекле урыннар да юк.
Югарыда әйтелгәннәрне исәпкә алып, Ямбурово поселогының торак пункт билгеләрен югалтуын, асылда эшләмәвен һәм киләчәктә үсеш перспективалары булмавын билгеләп үтәргә кирәк. 
Фикер алышу нәтиҗәләре буенча Балтач муниципаль районының Куныр авыл җирлегендә яшәүчеләр торак пунктны бетерү инициативасын хупладылар. Законда каралган процедуралар үтәлде. Тиешле карарлар күрсәтелгән муниципаль берәмлекләрнең вәкиллекле органнары тарафыннан кабул ителде.
Закон проектын кабул итү Татарстан Республикасы бюджетыннан өстәмә чыгымнар таләп итмәячәк.

